
Hörmətli səfir Bruk, 

Hörmətli Ailə, Qadın və Uşaq Problemləri üzrə Dövlət Komitəsinin sədr müavini, xanım 

Sofiyeva, 

Hörmətli Əmək və Əhalinin Sosial Müdafiəsi nazirinin müavini, cənab Kərimli, 

Dəyərli qonaqlar, xanımlar və cənablar, hər vaxtınız xeyir. 

 

Azərbaycan qadın və gəncləri üçün yeni iqtisadi imkanların yaranmasına dəstək məqsədilə 

USAID, BMT-nin İnkişaf  Proqramı və Azərbaycan hökuməti arasında yeni tərəfdaşlığın əsasını 

qoymaqdan böyük məmnunluq duyuram.  

 

Bugünkü tədbir BMT tərəfindən dəstəklənən Gender Əsaslı Zorakılığa qarşı 16 günlük fəallıq 

kampaniyası ilə də üst-üstə düşür. 25 noyabr Qadınlara qarşı zorakılığın aradan qaldırılması 

beynəlxalq günündən 10 dekabr Beynəxlalq insan hüquqları gününə kimi 16 günlük kampaniya 

bütün dünyada qadın və qızlara qarşı zorakılığa son qoymaq üçün hərəkətə keçmək zamanıdır. 

 

ABŞ Dövlət Katibi Kerrinin bu yaxınlarda söylədiyi kimi, gender əsaslı zorakılıq ABŞ da daxil 

olmaqla, dünyanın hər bir ölkəsində mövcud olan problemdir. Əfsuslar olsun ki, dünyada üç 

qadından biri ömründə bu zorakılığın müəyyən təzahürünü yaşayaçaqdır. Yaşlı qadınlar, əlil 

qadınlar və icmalarda təcrid edilən qadınlar üçün isə reallıq daha da acınacaqlıdır. Və bunlar 

hamısı təkcə qadınlar üçün yox, hətta ailələr, icmalar, iqtisadiyyatlar və dünya ölkələri üçün də 

çox baha başa gəlir. Azərbaycanda bir çoxlarının bu problemi həll etmək səylərindən xəbərdaram 

və qadınları səlahiyyətləndirəcək və gender üzrə məlumatlılığı artıracaq bu yeni layihənin 

başlanğıcını qeyd etmək üçün bu yığıncağın bir hissəsi olduğum üçün çox şadam. 

 

Sadə desək, qadınların iqtisadiyyatda və cəmiyyətdə iştirakının artırılması daha güclü 

iqtisadiyyata və cəmiyyətə və bütövlükdə qadın, kişi və ailələrin yaşam keyfiyyətinin 

yüksəlməsinə töhfə vermiş olur. Prezident Obama bu yaxınlarda demişdir ki, “Qızlarına 

oğullarına verdikləri qədər imkan verən icmalar daha sülhpərvər, daha  firavandırlar, onlar daha 

tez inkişaf edir və böyük ehtimalla uğur qazanacaqlar.” 



 

Azərbaycan, Birləşmiş Ştatlar, Birləşmiş Millətlər Təşkilatı və burada iştirak edənlərin hamısı bu 

öhdəliyi paylaşır və bu ruhda da biz 342,000 ABŞ dolları dəyərində BMT-nin İnkişaf Proqramı 

ilə yeni iki illik Sahibkarlığa və Məşğulluğa İqtisadi Dəstək (SMİD) layihəsinin icrasına 

başlanğıc vermək üçün niyyət bəyannaməsi imzalayırıq. Bu layihə çərçivəsində biz 

Azərbaycanda, xüsusən də Masallı və Gəncədə, qadınlar və başqaları üçün iqtisadi imkanları 

genişləndirəcəyik. Biz bölgələrdə qadınların sahibkarlıq bacarıqlarını inkişaf etdirmək və 

icmalarda onlara və digər icma üzvlərinə təsir edəcək qərarların qəbulunda rolunu gücləndirmək 

üçün qadınlara yardım göstərəcəyik.   

 

Bundan əlavə, biz əmək bacarıqları təlimlərinin keçirilməsində Masallı və Gəncədə yerləşən 

Məşğulluq Mərkəzlərinin imkanlarını gücləndirərək, təkcə işləmək deyil, yenilik tətbiq etməkdə 

də, habelə biznesdə və iş yerində yeni fikirlər irəli sürüb onların üzərində çalışmaq kimi 

istiqamətlərdə bu icmalarda qadın və gənclərin bacarıqlarını artıracağıq.  

 

Bundan başqa, bu layihə BMT-nin İnkişaf Proqramının Qadın Resurs və Məşğulluq  

Mərkəzlərinin təsis etməsi kimi uğurlu təcrübəsi üzərində qurulacaq və BMT-nin illər boyu 

qurduğu müvəfəqiyyətli əməkdaşlıqdan bəhrələnəcəkdir.  

 

Mən hər kəsin diqqətini Azərbaycanlıların daha güclü və firavan gələcəyə olan gözləntilərinin 

gerçəkləşməsinə yardım məqsədilə Birləşmiş Ştatların Azərbaycanla uzun, dərin və zənnimcə 

səmərəli əməkdaşlığına çəkmək istərdim. Məsələn, ABŞ hökuməti USAID, Sülh Korpusu və 

digər ABŞ hökuməti qurumları vasitəsilə, uzun illərdir ki, gender bərabərliyini dəstəkləyir və 

Azərbaycan və bütün dünyada qadın və qızlar üçün imkanların genişləndirilməsi sahəsində 

çalışır. USAID-in Gender Bərabərliyi və Qadınların Səlahiyyətləndirilməsi Siyasəti resurslara 

çıxışın asanlaşdırılması, gender əsaslı zorakılığın azaldılması və öz həyatlarına dair qərarlar 

verməsi üçün bacarıqların artırılmasında qadın, ailə və icmalara köməklik göstərməklə, bir başa 

səmərəli təsir göstərməkdədir.  

 

Son bir neçə il ərzində USAID Azərbaycanda qadınlara sahibkarlıq və maliyyə üzrə təlim 

kursları keçirməklə yanaşı tələbə qızların şirkətlərdə staj keçməsini təmin etməklə qadınların 

iqtisadi səlahiyyətləndirilməsini dəstkləyib. USAID qadınların icmalarda ictimai və iqtisadi 

iştirakını dəstəkləyib və qadın məsələləri ilə məşğul olan vətəndaş cəmiyyəti təşkilatlarının 

bacarıqlarının artırılmasına kömək göstərib. 

 

Onu da qeyd etmək istərdim ki, Azərbycan hökuməti də bu istiqamətdə mühüm addımlar atıb. 

Məsələn, 1995 ildə Azərbaycan BMT-nin “Qadınlara Qarşı Ayrıseçkiliyin Bütün Növlərinin 

Aradan Qaldırılması” üzrə konvensiyasını ratifikasiya edib. Eyni zamanda Azərbycan hökuməti 

bu istiqamətdə bir neçə qanun qəbul edib və gender bərabərliyinə aid müddəaları öz proqram və 

strategiyalarına daxil edib. Prezidentin “Azərbaycan Respublikasında Dövlət Qadın Siyasətinin 

həyata keçirilməsi haqqında” 2000-ci il sərəncamı qadınların və kişilərin hökumətin bütün 

strukturlarında bərabər təmsil olunmasını təmin edir. İcra orqanları səviyyəsində hökumət 2006-

cı ildə Ailə, Qadın və Uşaq Problemləri üzrə ayrıca Dövlət Komitəsi təsis etməklə qadın 

problemlərinin həll edilməsinə dair öhdəliyini bir daha təsdiq edib. 

Gənclərə gəldikdə isə, Azərbaycan gənclərinin ölkənin getdikcə inkişaf edən əmək bazarında 

rəqabətinin gücləndirilməsinə yardım göstərmək məqsədilə Prezident “Azərbaycan 



Gəncləri 2011-2015 Dövlət Proqramı”nı təsdiqləyib. Bundan əlavə, Azərbaycan 

Respublikasının Məşğulluq Strategiyası əmək bazarında gənclərin məşğulluğunun təmin 

edilməsi üçün tədbirlər nəzərdə tutub.  

 

Bu işi irəli aparmaq üçün biz USAID və digər ABŞ təşkilatları vasitəsilə işləyərək, Azərbaycan, 

onun hökuməti, vətəndaşları, vətəndaş cəmiyyəti təşkilatları ilə daha sıx əməkdaşlığa ümid 

edirik. Xüsusən də əminəm ki, Ailə, Qadın və Uşaq Problemləri üzrə Dövlət Komitəsi və Əmək 

və Əhalinin Sosial Müdafiəsi Nazirliyi ilə başlanğıcını bu gün qeyd etdiyimiz Sahibkarlığa və 

Məşğulluğa İqtisadi Dəstək layihəsi çərçivəsində tərəfdaşlığımız qadın problemlərinin həlli və 

gənclərin məşğulluğuna daha bir mühüm töhfə verəcəkdir.  

 

İştirakınıza görə sizin hamınıza minnətdarlığımı bildirib bu vacib işdə çalışanların hamısına 

uğurlar arzulayıram.  

 

 

 

 

 

 

 

 

 

 

 

 

 

 

 

 

 

 


